
ᐸᕐᓇᓯᒪᐅᑎᒃ ᓄᓇᓕᓐᓂ ᑲᑎᒪᓂᖃᕐᑎᓯᓂᖅ ᐊᑑᑎᔭᐅᖃᑦᑕᐳᖅ ᐅᓇᑕᒡᒑᕋᓱᐊᕐᓱᑎᒃ ᓄᓇᓕᓕᒫᑎᒍᑦ ᐱᕈᕐᐸᓕᐊᑎᑦᓯᒍᑎᐅᒍᒪᔪᓂᒃ ᐃᓄᐃᑦ 

ᐃᓗᕐᖁᓯᖓᒍᑦ, ᑭᓇᐅᓂᖏᒍᑦ, ᐅᖃᐅᓯᖓᒍᑦ ᐱᐅᓯᑐᖃᖏᓐᓂᓗ ᓴᐳᒻᒥᒍᑎᐅᒐᓱᐊᕐᓱᓂ ᐱᕙᓪᓕᑎᑦᓯᒋᐊᕈᑎᐅᒐᓱᐊᕐᓱᓂᓗ ᓯᕗᓂᕐᒧᑦ 

ᓴᐳᒻᒥᔭᐅᓗᓂᓗ ᐊᕙᑎᖓ. ᑖᒃᑯᐊ ᑲᑎᒪᓃᑦ ᑐᕌᒐᖃᕐᑐᑦ ᓄᓇᕕᒻᒥᐅᓕᒫᑦ ᐅᖄᖃᑎᒌᓐᓂᐊᑎᓪᓗᒋᑦ ᐱᕈᕐᐸᓕᐊᑎᑦᓯᓂᕐᒥᒃ ᐱᓇᓱᐊᕐᕕᐅᔪᓕᒫᑦ 

2010-ᒥᓂᑦ. 
 

ᑭᓇᐅᓂᕗᑦ 

ᐃᓄᐃᑦ ᐱᐅᓯᑐᖃᖓᒍᑦ ᐱᓀᓗᑕᓂᒃ ᐋᕐᕿᒍᑎᑦᓴᓯᐅᕐᓂᖅ 

ᐊᓯᐅᓕᕐᑐᖅ. ᓱᒧᒪᓐᓈ ᑌᒣᑦᓴᒥᔪᖅ? ᐱᓀᓗᑕᑦᑎᓂᒃ ᓇᒻᒥᓂᖅ 

ᐋᕐᖀᒍᓐᓇᖃᑦᑕᓯᒪᕗᒍᑦ. ᓱᓀᓐᓈ ᐊᓯᑦᔨᑐᕕᓂᖅ ? ᐃᓄᐃᑦ ᑕᒪᓐᓇ 

ᐅᑎᕐᑎᒍᓐᓇᑕᖓᑦ ᑭᓇᐅᓂᕐᒥᓂᓪᓗ ᐅᑎᕐᑎᓯᒍᑎᒋᓗᒍ. 

ᐱᕐᖁᓯᕗᑦ ᐊᑦᔨᐅᖏᒻᒪᑦ. ᐊᒥᓱᖕᖑᐸᓪᓕᐊᑐᐃᓐᓇᑐᑦ ᐱᓇᓱᒐᕐᒧᑦ 

ᑭᓯᐊᓂ ᐊᓐᓇᐅᒪᒐᓱᐊᓕᕐᑐᑦ. 

ᐅᕕᒃᑫᑦ ᐃᓄᑦᑎᑐᑦ ᐅᖃᐅᓯᕐᒥᓂᒃ ᐅᖄᑦᓯᐊᖃᑦᑕᕆᐊᓖᑦ, 

ᓴᐳᒻᒥᒐᓱᐊᖃᑎᐅᓗᑎᒃ ᑭᓇᐅᓂᕐᒥᓂᒃ. 

ᓄᓀᑦ ᐊᕕᑦᑐᓯᒪᓂᕐᒦᑐᑦ ᒪᕐᕉᓂ ᓄᓇᓄᑦ ᐊᕕᑦᑐᓯᒪᓂᕐᒦᑐᓄᑦ 

ᐊᑕᐅᓯᕐᒥ ᐃᓚᒋᔭᐅᔪᑦᓴᐅᒐᓗᐊᑦ. 

ᐊᓐᓇᐅᒪᒍᑎᙯᓐᓇᓕᒫᕐᑐᒍᑦ ᓂᕐᔪᑎᓂᒃ ᐊᑭᑦᑐᐸᓪᓕᐊᒥᔪᖅ 

ᒪᙯᒐᓱᐊᕆᐊᒥᒃ. ᑐᑦᑐᐃᓗ ᐃᑭᓪᓕᐸᓪᓕᐊᓂᖓ ᐃᓱᒪᒋᓗᒍ, ᐃᒻᒪᖄ 

ᓵᒥᒃᑯᑎᑐᑦ ᐃᓕᑦᓯᒋᐊᖃᕐᑐᒍᑦ ᑐᑦᑐᓂᒃ ᐱᕈᕐᓰᒋᐊᒥᒃ ? 

ᖃᐅᔨᓴᕐᑐᖃᕆᐊᖃᕐᑐᖅ ᓂᕿᓂᒃ ᓱᓇᓱᐊᕐᑐᖃᓚᐅᕐᑎᓇᒍ 

ᐱᓇᓱᐊᖃᑦᑕᓕᕐᐸᑕ ᖃᐅᔨᒪᓛᕋᑦᑕ ᖃᓄᖅ ᓱᕐᕋᑕᐅᒻᒪᖔᑦᑕ. 

ᖃᐅᔨᓴᕐᑐᐃᓗ ᐱᕐᖁᓯᑐᖃᕐᒥᒃ ᐃᓚᐅᑎᑦᓯᓗᑎᒃ ᓯᓚᑖᓂ ᐱᓯᒪᔪᑦ 

ᐱᓇᓱᐊᖃᑎᐅᒻᒥᑎᓪᓗᒋᑦ, ᐅᔭᕋᓐᓂᐊᑎᒃᑯᓂᐅᖕᖏᑐᖅ. 

ᐊᖏᖃᑎᒌᒍᑎᓂᒃ ᐊᑎᓕᐅᕐᑕᐅᔪᖃᓚᐅᕐᑎᓇᒍ ᑕᒪᓐᓇ ᖃᐅᔨᓴᕐᓂᖅ 

ᐊᑑᑎᒋᐊᖃᕐᑐᖅ ᐃᒻᒪᖄ ? 

ᒪᙯᑦᑏᑦ ᓴᐳᒻᒥᔭᐅᒍᑎᖏᑦ ᐊᑐᕐᓂᖃᑦᓯᐊᑐᑦ ᑭᓯᐊᓂ ᓱᑲᑦᑐᒥᒃ 

ᑮᓇᐅᔦᕈᑦᑕᑐᑦ. ᒪᙯᑦᑏᑦ ᐅᕐᓱᐊᓗᑦᓯᒍᓐᓇᕈᑎᒋᖃᑦᑕᑕᖏᑦ 

ᐊᖑᓇᓱᐊᕈᑎᑦᓴᒥᓂᒃ. 

ᑌᒃᑯᐊ ᕿᒻᒦᔭᕐᑕᐅᓯᒪᔪᑦ ᑮᓇᐅᔭᖃᕐᑎᑕᐅᒍᓐᓇᖏᓪᓚᑦ 

ᒪᙯᓯᐅᑎᑖᕈᑎᑦᓴᒥᓂᒃ ᐅᓱᕐᐊᓗᒻᒥᓗ ? 

ᐊᒥᓱᑦ ᐃᓕᓐᓂᐊᑏᑦ ᓄᕐᙯᓇᑐᐃᓐᓇᐸᑦᑐᑦ. ᑫᓪᓚᑐᐃᒋᐊᖃᕐᑐᒍᑦ 

ᐅᕕᒃᑲᓂᒃ ᐃᓕᓐᓂᐊᓯᐊᖁᓗᒋᑦ, ᐱᓇᓱᒐᕐᑖᕋᓱᐊᖁᓗᒋᑦ 

ᐱᒍᓐᓇᐅᑎᖃᕈᑎᐅᒋᐊᓕᓐᓂᒃ. ᐱᓇᓱᒐᕐᓂᒃ ᐊᑐᐃᓐᓇᐅᔪᓂᒃ 

ᑎᒍᒥᐊᕋᓱᐊᕆᐊᖃᕐᑐᒍᑦ. 

ᐃᓕᓐᓂᐊᑎᑦᓯᒋᐊᖃᕐᑐᒍᑦ ᐃᓄᐃᑦ ᐱᕐᖁᓯᖓᓂᒃ. ᐊᒥᓱᑦ ᐅᕕᒃᑫᑦ 

ᐃᓕᓐᓂᐊᕆᐊᕈᒪᓲᖑᖕᖏᒪᑕ ᖃᓪᓗᓈᓄᑦ ᐃᓗᕐᖁᓯᖃᑎᒋᖕᖏᑕᒥᓄᑦ. 

 

ᖃᓪᓗᓈᓄᑦ ᐃᓕᓐᓂᐊᕆᐊᕐᓂᖅ ᑐᑭᖃᖕᖏᑐᖅ ᐃᓗᕐᖁᓯᕐᒥᓂᒃ 

ᕿᒣᓂᕐᒥᒃ. ᑐᓱᕗᖓ ᐊᑯᑭᑦᑐᒥᐅᓂᒃ, ᐱᒍᓐᓇᐅᑎᖃᑦᓯᐊᓱᑎᒃ 

ᐱᓇᓱᓲᓂᒃ ᐋᓐᓂᐊᓯᐅᕐᑎᒪᕆᐅᑦᓱᑎᒃ ᓇᓗᓇᕐᑐᓂᓪᓗ 

ᓴᓇᔭᐅᒋᐊᓕᓐᓂᒃ ᐅᖃᐅᓯᕐᒥᓂᒃ ᐊᑐᕐᓱᑎᒃ. ᓄᓇᕕᒻᒥ 

ᑌᒣᑦᑑᒍᓐᓇᕆᐊᖃᕐᐳᒍᑦ. 

ᐃᓄᑐᐃᓐᓇᐅᖏᑦᑐᑦ ᐱᓇᓱᐊᖃᑎᖃᓲᑦ ᐅᕕᒃᑲᑎᓐᓂᒃ ᐃᓅᓯᑦᑎᓂᒃ 

ᐃᓚᐅᑎᑦᓯᒍᓐᓇᖏᑦᑐᑦ. ᐃᓄᑐᐃᓐᓇᐅᓗᑕ ᐅᕕᒃᑲᑕ 

ᐋᕐᕿᓯᒪᐅᑎᑦᓴᖏᓐᓂᒃ ᐱᓇᓱᐊᕆᐊᖃᕐᐳᒍᑦ. 

ᐃᓄᑐᙯᑦ ᑮᓇᐅᔭᖃᕐᑎᑕᐅᓕᐅᒥᒋᐊᖃᕐᑐᑦ. 

ᒪᙯᑎᑕᐅᓕᐅᒥᖃᑦᑕᓗᑎᓪᓗ. 

ᐸᕐᓇᓀᕐᑕᐅᓱᑎᒃ ᐊᐅᓪᓚᑎᑕᐅᕙᑦᑐᑦ ᑭᖕᖒᒪᒋᔭᖏᑦ 

ᐱᔭᐅᒍᓐᓇᖃᑦᑕᖏᑦᑐᑦ. ᐅᖓᓗᒃᑯᑦ ᑮᓇᐅᔭᖃᕐᑎᓯᒍᑎᖏᑦ 

ᐃᑲᔪᕈᑎᑦᓴᐅᒐᓗᐊᑦ ᐸᕐᓇᓀᕐᑕᐅᓯᒪᔪᓂᒃ: ᓂᕿᑐᐃᓐᓇᖃᕈᑎᐅᓗᑎᒃ 

ᐃᓚᒥᓂᓪᓗ ᐅᖄᕕᖃᕈᑎᐅᓗᑎᒃ. 

ᓄᓇᕕᒻᒥ ᐸᕐᓇᓐᕐᓯᒪᕕᑦᑖᕆᐊᓕᒃ ᐃᓚᑦᑎᓂᒃ 

ᐳᓛᕆᐊᕈᓐᓇᓲᖑᖕᖏᓇᑦᑕ ᖃᓪᓗᓈᓄᑦ. ᐸᕐᓇᓀᕐᑕᐅᒪᔨᐊᓖᓪᓗ 

ᐃᑲᔪᕐᑎᑖᕐᓗᑎᒃ ᐊᒻᒪᓗ ᓴᓗᐊᕐᓭᕕᑦᑖᓗᓂ ᐸᕐᓇᓀᕐᑕᐅᓯᒪᔪᓄᑦ, 

ᒪᑭᑕᐅᑎᑎᑐᑦ ᑲᖏᕐᓱᒥ. 

ᐃᓪᓗᑎᓂᒃ ᐊᑭᓖᒋᑐᐊᕋᑦᑕ ᓂᕿᓯᒌᑐᐊᕋᑦᑕᓗ ᑮᓇᐅᔦᕈᒌᓲᖑᔪᒍᑦ 

ᑲᓇᑕᒥᓗ ᓂᕿᓂᒃ ᐃᑲᔪᕈᑎᖃᕐᑐᑦ ᐃᑲᔪᕈᑎᖏᑦ ᐱᑌᕈᒻᒪᑕ 

ᐊᔪᕐᓴᓂᕐᒨᐸᓪᓕᐊᑐᐃᓐᓇᑐᒍᑦ. 

ᐃᓱᒪᒋᐊᖃᕐᒥᔪᒍᑦ ᐋᓐᓂᐊᖑᖃᑦᑕᑐᓂᒃ ᐱᑐᑦᓯᒪᓂᖏᓐᓂᓗ 

ᐅᔭᕋᓐᓂᐊᓄᑦ ᓄᓇᓕᓐᓂ ᐋᓐᓂᐊᓯᐅᕈᑎᖃᑦᓯᐊᓗᓂᓗ ᐃᓄᓐᓄᑦ. 

ᓄᓇᓕᑦᑎᓂ ᐃᓱᒪᓕᕆᔨᓂᒃ ᐱᑕᖃᕆᐊᓕᒃ. 

ᐃᓚᒋᑦ ᐱᐊᕃᑦ ᑲᒪᒃᑭᓗᑦᑕᐅᔪᑦ. ᓄᓇᓕᒻᒥᓂᑦ 

ᐊᐅᓪᓚᑎᑕᐅᒋᐊᖃᕈᑎᒃ ᐃᓄᓕᕆᔨᒃᑯᓄᑦ ᑲᒪᒋᔭᐅᑦᓯᐊᖃᑦᑕᕆᐊᓖᑦ. 

ᐃᓪᓗᐃᓂᐊᕐᑐᒍᑦ ᐃᓪᓗᐃᓗ ᓴᓇᔭᐅᖃᑦᑕᑐᑦ ᒥᑭᔫᓗᐊᕐᓱᑎᒃ. 

ᐱᐊᕋᖃᕐᓱᓂ ᐃᕐᖑᑕᓂᓪᓗ, ᐃᓪᓗᒧᑦ ᐊᑭᓕᕐᑐᐃᒍᑎᕗᑦ 

ᐊᑭᑐᓗᐊᕐᑐᖅ; ᑮᓇᐅᔭᑎᒍᑦ ᐱᔭᕋᓕᑦᑐᒍᑦ. 

ᑰᑦᔪᐊᒥ ᐱᕈᕐᓰᕕᖃᖃᑦᑕᓯᒪᒻᒪᑦ ᐸᑳᒃᑯᐊᓂᓂᒃ, ᓴᐅᒐᕐᓂᒃ 

ᑰᒃᑰᓯᓂᓪᓗ. ᑕᒫᓃ ᑌᒣᓘᕈᓐᓇᖏᓪᓚᒍᑦ ? ᐅᒥᐊᕐᑖᕆᐊᖃᕐᓱᑕᓗ 

ᐅᕕᓗᕐᑕᕈᑎᑦᓴᒥᒃ. 

ᓄᓇᕗᑦ 

ᐅᔭᕋᓐᓂᐊᕋᓱᐊᕐᑐᓂᒃ ᐃᑉᐱᒍᓱᑦᓯᐊᕆᐊᖃᕐᑐᒍᑦ. ᐊᐅᑳᕋᓱᐊᕋᓗᐊᕈᑦᑕ, 

ᑲᔪᓯᑐᐃᓐᓇᓚᖓᒻᒪᑕ. ᑌᒣᒻᒪᑦ ᐊᖏᖃᑎᒌᒍᑎᓕᐅᕆᐊᖃᕐᑐᒍᑦ 

ᓄᓇᑦᑎᓂ ᓴᐳᒻᒥᒍᑎᑦᓴᑎᓐᓂᒃ ᐊᖑᓇᓱᐊᕐᕕᑎᓐᓂᓗ. 

ᐃᓱᒫᓗᒋᐊᖃᕐᑐᒍᑦ ᐅᒥᐊᕐᔪᐊᓂᒃ ᐅᔭᕋᑦᑕᖃᑦᑕᓛᕐᑐᓂᒃ. ᐃᕐᖃᑕᑯᖏᑦ 

ᓈᕕᑕᐅᖃᑦᑕᓛᕐᒪᑕ ᐃᒫᓄᑦ ᓱᒃᑯᐃᑐᐃᓐᓇᕆᐊᖃᕐᓱᑎᒃ ᓂᕐᔪᑎᓂᒃ. 

ᐅᔭᕋᓐᓂᐊᕕᕕᓃᑦ ᓴᓗᒻᒪᓴᕐᑕᐅᓂᖓ ᐱᒻᒪᕆᐅᔪᖅ ᑰᑦᑎᓂᒃ 

ᓱᒃᑯᐃᖏᓐᓂᖓᓂ. ᐅᔭᕋᓐᓂᐊᕕᕕᓂᕐᓂᒃ ᓴᓗᒻᒪᑕᐅᑎᑦᓯᒋᐊᖃᕐᑐᒍᑦ. 

 

ᓄᓇᒃᑰᔫᑯᑖᒃ ᐊᕐᖁᑎᓕᐅᕐᑕᐅᐸᑦ ᐱᕙᓪᓕᑕᐅᓂᕐᓴᐅᒐᔭᕐᑐᒍᑦ 

ᐊᕐᖁᑎᑐᐃᓐᓇᒥᑦ. ᐊᐅᓚᑦᓯᒍᓐᓇᓂᕐᓴᐅᒐᔭᕋᑦᑕ ᓱᓀᑦ 

ᑎᑭᑎᑕᐅᓕᕐᒪᖔᑕ ᓄᓇᑦᑐᓄᑦ ᖃᓪᓗᓈᓂᑦ. 

ᓂᐅᕐᕈᑐᓕᕆᓂᖅ, ᐃᓚᐅᑎᓪᓗᒍ ᒥᕐᖑᐃᓯᕐᕕᓕᐅᕐᓂᖅ ᓱᑲᑦᑐᒥᒃ 

ᐊᑑᑎᒋᐅᐊᖃᕐᑐᖅ ᐅᔭᕋᓐᓂᐊᑐᖃᖕᖏᓂᖓᓂ. 

ᐅᓪᓗᐃᑦ ᓇᓪᓕᐊᓂᑦ ᑯᐯᒃᑯᑦ ᐃᑯᒪᓕᐅᕐᑎᖏᑦ ᑰᒑᓗᒻᒥᑦ 

ᐃᑯᒪᓕᐅᕈᑎᓕᐅᕋᔭᕋᓗᐊᕐᑎᓗᒋᑦ ᐅᔭᕋᓐᓂᐊᓄᑦ ᑌᒣᖁᔨᖕᖏᑐᒍᑦ. 

ᑰᒑᓗᒃ ᐊᓐᓇᐅᒪᒐᓱᐊᕐᓂᑎᓐᓄᑦ ᐱᒻᒪᕆᐊᓘᒻᒪᑦ 

ᐊᖑᓇᓱᐊᕐᕕᒋᒐᑦᑎᒍ. 

ᓯᕗᓂᑦᓴᓕᐊᕆᒍᒪᔭᕗᑦ ᐱᕙᓪᓕᐊᓂᕐᒧᑦ 

ᑐᓴᐅᒪᖃᑎᒌᑦᓯᐊᓕᐊᒥᒋᐊᖃᕐᑐᒍᑦ. ᓄᓇᓕᑦᑎᓄᑦ ᑕᒪᒃᑯᐊ 

ᑐᓴᐅᒪᔭᐅᒋᐊᓖᑦ. ᓄᓇᓕᒻᒥᐅᑦ ᑲᑎᓕᐅᒥᖃᑦᑕᕆᐊᓖᑦ 

ᑌᒣᖃᑦᑕᓯᒪᒐᒥᒃ. 

ᐱᕈᕐᓯᒪᓕᕐᖁᒍᑦ ᔦᒥᓯ ᐯᑉ ᑯᐯᓪᓗ ᑕᕐᕋᖓ 

ᐊᖏᖃᑎᒌᒍᑎᐅᓚᐅᕐᓯᒪᑎᓪᓗᒍᓂᑦ ᑭᓯᐊᓂ 

ᐃᓕᓐᓂᐊᑎᑕᐅᒍᑎᒋᓯᒪᖕᖏᑕᕗᑦ. ᐊᖏᖃᑎᒌᒐᓱᐊᕈᑎᐅᓯᒪᑎᓪᔾᓗᒍ 

ᐃᓄᑐᖃᑦᑎᓄᑦ, ᐊᑖᑕᑦᓯᐊᑎᓐᓄᑦ ᐊᓈᓇᑦᓯᐊᑎᓐᓄᑦ. ᑕᒪᓐᓇ 

ᖃᐅᔨᒪᖕᖏᓂᖅ ᓄᓇᑦᑎᓂ ᐱᕈᕐᐸᓕᐊᑎᑦᓯᓂᕐᒥᒃ ᐊᕝᕕᐊᖃᑦᑕᑐᖅ. 

1975-ᒥᓂᑦ ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓂᒃ 

ᐊᑑᑎᓕᕐᑐᒍᑦ ᐊᒥᓱᓂᓪᓗ ᐊᓯᑦᔨᑐᕐᑐᓂᒃ ᐊᑑᑎᖃᑦᑕᓱᑕ. 

ᐅᖄᖃᑎᒌᒋᐊᖃᕐᑐᒍᑦ ᐱᕙᓪᓕᑎᑦᓯᒋᐊᕐᓗᑕᓗ ᓱᓇᐅᓂᖏᓐᓂᒃ 

ᐃᓗᓕᖏᓐᓂᒃ. ᐅᐱᒍᓱᑦᓱᖓ ᐃᓄᐃᑦ ᐃᑦᓯᕙᖃᑎᒌᒻᒪᑕ 

ᐅᖄᒍᑎᖃᕐᓱᑎᒃ ᓯᕗᓂᕐᒥᒃ. ᐃᓚᐅᖃᑎᐅᓂᓯ ᐱᔪᕆᐅᑎᒋᕙᕋ. ᔦᒥᓯ 

ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓂᒃ ᐊᑐᕈᓐᓇᕋᑦᑕ ᐃᓄᓐᓂᒃ 

ᓄᑭᑖᕐᑎᓯᒍᑎᒋᓗᒍ. ᐊᖏᖃᑎᒌᒐᓱᐊᕐᓱᑕ ᐱᒍᓐᓇᑐᕆᑦᓯᐊᓚᐅᔪᒐᑦᑕ. 

ᓄᓇᓕᓐᓂᒃ ᑲᑎᓯᒋᐊᕐᑐᖃᑦᑕᓱᑕ ᐃᓱᒪᓯᐅᕐᓱᒋᑦ, ᓯᕗᓂᕐᒨᓕᖓᔪᓂᒃ 

ᕿᒣᓐᓂᕋᑦᑕ. ᖃᕿᐊᕐᑕᐅᕙᒃᑲᓗᐊᕐᓱᑕ ᐊᐱᕆᔭᐅᕙᑦᓱᑕᓗ ᓱᒧᑦ 

ᐊᑎᓕᐅᕐᓂᒪᖔᑦᑕ. ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓ 

ᐃᓅᓯᑦᑎᓂᒃ ᐱᕙᓪᓖᓯᒪᔪᖅ. ᐸᕐᓇᓯᒪᐅᑎᓕᐊᓯ ᓇᓗᓇᖕᖏᑐᑦ 

ᑐᑭᓯᓇᕐᑐᑦ ᐱᒋᐸᕐᓂᓕᑦᓯᐊᕈᑎᐅᑦᓱᑎᓪᓗ. ᑲᕙᒪᓄᑦ ᐸᕐᓇᓯᒪᐅᑎᓂᒃ 

ᐅᑎᕈᑎᐅᓛᖁᔨᒐᓗᐊᕐᑐᖓ (ᑖᒥ ᑫᓐ ᐊᖓᔪᑦᓯᖅ ᐃᓄᑐᖃᖅ 

ᑕᓯᐅᔭᕐᒥᐅᖅ ᐊᑎᓕᐅᖃᑎᐅᓯᒪᔪᖅ ᐊᖏᖃᑎᒌᒍᑎᒥᒃ) 

 

ᓄᓇᓕᐅᑉ ᑭᒡᒐᑐᕐᑎᖏᑦ ᑲᑎᒪᔪᓃᖃᑎᐅᓚᐅᔪᑦ ᑕᓯᐅᔭᒥ: ᓄᓇᓕᐅᑉ ᑲᕙᒫᐱᖓ; ᓄᓇᒥᒃ ᑎᒍᒥᐊᕐᑎᑯᑦ; ᐊᖑᕕᒑᐱᒃᑯᑦ; ᑯᐊᐸᒃᑯᑦ; 

ᐃᓕᓴᕐᓂᓕᕆᔩᑦ, ᓄᓇᓕᒻᒥ ᖃᓄᐃᖕᖏᓯᐊᕐᓂᓕᕆᔩᑦ ᐃᓪᓗᓕᕆᔨᒃᑯᓗ; ᑐᑦᓯᐊᕕᓕᕆᔩᑦ, ᐱᖕᖑᐊᑎᑦᓯᔩᑦ ᐱᖃᓗᔦᑦ ᐃᓗᕐᖁᓯᔨᓕᕆᔩᑦ 

ᑲᑎᖕᖓᔨᖏᑦ; ᐃᓚᐅᒻᒥᑎᓪᓗᒋᑦ ᐅᕕᒃᑫᑦ, ᐃᓄᑐᙯᑦ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑲᑎᖕᖓᔨᖓ, ᑲᑎᕕᒃ ᐃᓕᓐᓂᐊᓂᓕᕆᓂᐅᑉ 

ᑲᒥᓴᓇᖓ, ᓄᓇᕕᒻᒥ ᐃᓗᓯᓕᕆᔩᑦ ᐃᓄᓕᕆᔩᓪᓗ ᑲᑎᖕᖓᔨᖓ ᐊᒻᒪᓗ ᒪᑭᕝᕕᐅᑉ ᑲᑎᖕᖓᔨᖓ. 


